
PWYLLGOR DIOGELU'R CYHOEDD 
 
DYDD MAWRTH, 8 CHWEFROR 2022 
 
Yn 
bressenol: 

Cynghorydd Mackie(Cadeirydd) 

 Cynghorwyr Asghar Ali, Derbyshire, Goddard, Hudson, 
Lancaster a/ac Robson 
 

12 :   YMDDIHEURIADAU AM ABSENOLDEB  
 
Derbyniwyd ymddiheuriadau am absenoldeb gan y Cynghorwyr Jacobsen, Sattar a 
Wood. 
 
13 :   DATGAN BUDDIANNAU  
 
Ni dderbyniwyd unrhyw ddatganiadau buddiannau. 
 
14 :   COFNODION  
 
Cymeradwywyd cofnodion y cyfarfod a gynhaliwyd ar 30 Tachwedd 2021 fel cofnod 
cywir gan y Pwyllgor. 
 
15 :   RHEOLI MASNACHU STRYD YN YR EGLWYS NEWYDD  
 
Yn y cyfarfod ar 30 Tachwedd 2021, awdurdododd y Pwyllgor Diogelu'r Cyhoedd y 
Pennaeth Gwasanaethau Cyfreithiol i gyhoeddi hysbysiad o'i fwriad i basio 
penderfyniadau i newid dynodiadau stryd y strydoedd canlynol i 'wahardd' at 
ddibenion masnachu ar y stryd, yn unol ag Atodlen 4 Deddf Llywodraeth Leol 
(Darpariaethau Amrywiol) 1982  a fydd mewn grym o 8 Mawrth 2022: 
 
• Heol y Coleg, Yr Eglwys Newydd 
• Clos y Coleg, Yr Eglwys Newydd 
• Tynewydd, Yr Eglwys Newydd  
• Tynant, Yr Eglwys Newydd  
 
Yn unol â'r weithdrefn statudol, cyhoeddwyd Hysbysiad Cyhoeddus yn y South 
Wales Echo ar 7 Rhagfyr 2021 yn nodi bwriad y Pwyllgor Diogelu'r Cyhoedd.  
Anfonwyd copïau hefyd at Heddlu De Cymru, Adran Briffyrdd Cyngor Caerdydd a 
chafodd hysbysiadau eu harddangos ar y strydoedd yr effeithiwyd arnynt.  Roedd yr 
hysbysiad yn gwahodd sylwadau yn ymwneud â'r penderfyniadau arfaethedig i'w 
gwneud yn ysgrifenedig erbyn 8 Ionawr 2022.  
 
Dywedwyd wrth yr Aelodau fod tri ymateb wedi dod i law i'r hysbysiad cyhoeddus, ac 
roedd pob un ohonynt yn cefnogi cyfyngu ar fasnachu ar y stryd yn yr ardal.   Roedd 
copïau o'r ymatebion a gafwyd wedi'u hatodi i'r adroddiad.  
 
PENDERFYNWYD - Y caiff y strydoedd a restrwyd ym mharagraff 1.1 o’r adroddiad 
gael eu dynodi fel strydoedd gwaharddedig yn unol â Rhan III Deddf Llywodraeth 
Leol (Darpariaethau Amrywiol) 1982, yn dod i rym o 8 Mawrth 2022. 
 
16 :   EITEMAU BRYS (OS OES RHAI)  



 
Dim eitemau brys. 
 
 
Daeth y cyfarfod i ben am 10.07 am 
 


